
Deset amandmana na Ustav koji su kasnije nazvani Povelja o pravima, usvojeni su dvotrećinskom većinom glasova prvog  
Kongresa SAD-a, a zatim su ih ratifikovale nužne tri četvrtine državnih zakonodavnih tijela.  Nacionalna arhiva 

Pošto su se mnogi građani plašili da će nova 
centralna vlada uspostavljena ustavom 
sad-a postati suviše moćna, predloženi 

su amandmani za zaštitu slobode govora, štampe, 
religije i drugih osnovnih prava. usvojeno ih je 
deset. danas su poznati pod nazivom povelja o 
pravima.

Amandman I 
(ratifikovan 15. decembra 1791.)

Kongres ne može donijeti nikakav zakon o uspostavljanju 
državne religije, kao ni zakon kojim se zabranjuje sloboda 
vjeroispovijesti, niti zakon koji ograničava slobodu govora ili 
štampe, ili pravo naroda na mirno okupljanje i na obraćanje 
vladi radi ispravljanja nepravdi.

Amandman II 
(ratifikovan 15. decembra 1791.)

Pošto je dobro organizovana milicija neophodna za 
bezbjednost slobodne države, ne smije se kršiti pravo ljudi da 
posjeduju i nose oružje.

Amandman III 
(ratifikovan 15. decembra 1791.)

Nijedan vojnik se ne smije u vrijeme mira nastaniti u kući bez 
pristanka vlasnika, a u vrijeme rata samo ako se to propiše 
zakonom. 

Amandman IV 
(ratifikovan 15. decembra 1791.)

Ne smije se neopravdanim pretresima i pljenidbom kršiti 
pravo građana na bezbjednost ličnosti, doma, dokumenata 
i imovine i ne smije se izdavati nalog za to osim u slučaju 
postojanja osnovane sumnje, potkrijepljene zakletvom 
ili svečanom izjavom, posebno opisujući mjesto koje 
treba pretresti, osobe koje treba privesti i stvari koje treba 
zaplijeniti.

Amandman V 
(ratifikovan 15. decembra 1791.)

Niko ne može biti pozvan da odgovara za krivično djelo 
kažnjivo smrću ili drugo teško krivično djelo, osim na 
osnovu prijave ili optužnice koju je podigla Velika porota, 
izuzev za krivična djela počinjena u kopnenim ili pomorskim 

snagama, ili u miliciji tokom aktivne službe u doba rata ili javne 
opasnosti; niko ne smije biti dva puta krivično gonjen za isto 
krivično djelo; niti se smije natjerati da u bilo kom krivičnom 
suđenju svjedoči sam protiv sebe, niti lišavati života, slobode ili 
imovine bez pravičnog sudskog postupka, niti se smije oduzeti 
privatna imovina za javnu upotrebu bez pravedne naknade.

Amandman VI 
(ratifikovan 15. decembra 1791.)

U svakom krivičnom gonjenju, optuženi ima pravo na brzo i 
javno suđenje od strane nepristrasne porote iz države ili okruga 
u kojem je počinjeno krivično djelo, a taj okrug će biti prethodno 
utvrđen zakonom, te ima pravo da bude obaviješten o prirodi 
i osnovi optužbi; ima pravo da se suoči sa svjedocima koji 
svjedoče protiv njega, pravo na prinudno privođenje svjedoka u 
njegovu korist i pravo na pomoć advokata u njegovoj odbrani.

Amandman VII 
(ratifikovan 15. decembra 1791.)

U parnicama po običajnom pravu, gdje sporna suma premašuje 
vrijednost od dvadeset dolara, zadržava se pravo na suđenje 
porotom i nijednu činjenicu o kojoj prosudi porota neće 
preispitivati nijedan sud Sjedinjenih Država, osim u skladu s 
pravilima običajnog prava. 

Amandman VIII 
(ratifikovan 15. decembra 1791.)

Ne smiju se tražiti pretjerane novčane kaucije, ni određivati 
previsoke novčane globe, niti dosuđivati surove i neuobičajene 
kazne.

Amandman IX 
(ratifikovan 15. decembra 1791.)

Nabrajanje izvjesnih prava u Ustavu ne smije se tumačiti tako 
da se osporavaju ili potcjenjuju druga prava koja je zadržao 
narod.

Amandman X 
(ratifikovan 15. decembra 1791.)

Prava koja ovim Ustavom nisu prenijeta na Sjedinjene Države, 
niti su uskraćena državama, ostavljena su svakoj pojedinoj 
državi ili narodu.

S t e j t  D e pa r t m e n t  S j e D i n j e n i h  D r ž a v a

Potpredsjednik John Adams predsjedavao je Senatom SAD-a kada je ovaj dom Kongresa 
usvojio amandmane.    ©AP Images

Kongresmen James Madison igrao je ključnu ulogu u usvajanju amandmana u Kongresu 
a potom se zalagao da se ratifikuju u njegovoj matičnoj državi Virdžiniji.   ©AP Images


